
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 161/2015

I1-Pulizija
VS.

Matthew Mallia

[lum 25 ta” Lulju 2023
I1-Qorti,

Rat l-imputazzjonijiet migjuba kontra l-appellat Matthew Mallia,
detentur tal-Karta tal-Identita” bin-Numru 552088(M), akkuzat
quddiem il-Qorti tal-Magistrati (Malta) bhala Qorti ta” Gudikatura
Kriminali talli fit-22 ta” Novembru 2014 ghall-habta tas-6.00hrs u
fis-snin ta” qabel, gewwa l-inhawi tal-Gudja:

1. zamm xi ghasfur, kemm haj kemm mejjet, jew parti minn xi
ghasfur, li 1-kac¢ca jew it-tehid tieghu huma projbiti taht ir-
Regolamenti tal-2006 dwar Konservazzjoni tal-Ghasafar
Selvaggi, kontra id-dispozizzjonijiet tar-Regolamenti dwar il-

Konservazzjoni tal-Ghasafar Selvaggi (A.L. 79 tal-2006) meta
dak l-ghasfur ma kienx gie ddikjarat u registrat mal-Awtorita’
kompetenti sal-31 ta” Mejju 2003 u minghajr ma nghata 1-
permessi, jew certifikati mill-Awtorita” kompetenti sabiex
izomm dak l-ghasfur u dan bi ksur ta” Regolament 4(1)(e) tal-
A.L. 79 tal-2006 hekk kif emendat;

2. fl-istess data, lok, hin u ¢irkostanzi, zamm ghasfur, kemm haj
u kemm mejjet, jew parti minn xi ghasfur mhux imsemmi fl-
iSkeda II jew l-iSkeda III tar-Regolamenti tal-2006 dwar il-
Konservazzjoni tal-Ghasafar Selvaggi, meta dak l-ghasfur ma
kienx ittiehed fi Stat Membru iehor fejn ikun jista’ jittiehed jew
jingabad legalment taht id-dispozizzjonijiet tad-Direttiva tal-
Kunsill 79/409/KEE dwar il-Konservazzjoni tal-Ghasafar
Selvaggi kif ukoll taht il-ligijiet ta” dak 1-Istat Membru l-iehor
u dan l-ghasfur ma kienx migjub f'Malta wara 1-1 ta” Mejju
2004 u dan bi ksur ta” Regolament 4(1)(f) tal-A.L. 79 tal-2006
hekk kif emendat.

[I-Qorti giet mitluba illi barra li taghti l-piena taht Regolament 27
tal-A.L. 79 tal-2006 hekk kif emendat, tordna l-konfiska tal-corpus
delicti u s-sospensjoni ta’ kull licenzja jew permess mahruga taht
ir-Regolamenti tal-2006 dwar il-Konservazzjoni tal-Ghasafar
Selvaggi u taht it-Tagsima XV tal-Kodic¢i tal-Ligijiet tal-Pulizija
ghal perjodu applikabbli taht I-A.L. 79 tal-2006 hekk kif emendat.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-25 ta’” Marzu 2015 fejn il-Qorti ma sabitx
lill-imputat hati tal-imputazzjonijiet dedotti fil-konfront tieghu u
b’hekk illiberatu minnhom.

Rat ir-Rikors tal-appellant Avukat Generali pprezentat fit-8 ta’
April 2015 fejn talab lil din il-Qorti sabiex: “joghg¢obha: 1. thassar u
tirrevoka s-sentenza appellata u minflok tghaddi biex issib lil Matthew
Mallia hati tal-imputazzjonijiet migjuba kontra tieghu skont il-ligi u
tinfli¢gi fuqu dik il-piena idonea skont il-lig1.”

Rat l-atti u d-dokumenti kollha.

Rat illi dan l-appell ¢gie assenjat lil din il-Qorti kif preseduta fid-9
ta’ Jannar 2023 b’” Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellat ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tas-27 ta’ Gunju 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’” saru quddiem din il-Qorti kif diversament
preseduta.

Ikkunsidrat

Illi din hija sentenza dwar appell minn sentenza moghtija mill-
Ewwel Qorti fil-25 ta” Marzu 2015 f{'liema sentenza l-appellat
allura imputat gie liberat mill-imputazzjonijiet addebitati fil-
konfront tieghu.

Mli fir-Rikors tal-appell tieghu l-appellant Avukat Generali
jissottometti li 1-Ewwel Qorti qatt ma setghet ragonevolment u
legalment tillibera lill-appellat.  Fl-appell tieghu, l-appellant
ikompli jghid is-segwenti:

e Huwa jaghmel riferenza ghad-definizzjoni li 1-Avviz Legali
79 tal-2006 jaghti ghal kelma “ghasfur”. Jghid li f'dan il-kaz 1-
ghasafar huma speci li jinsabu fis-selvagg b’'mod naturali fit-
territorju Ewropew tal-Istati Membri u ghalhekk jagghu taht
din id-definizzjoni.

e Jehid xi tfisser il-frazi “ghasfur imrobbi bil-maqful” u dana
skont dak li kienet tiddisponi I-Legislazzjoni Sussidjarja
504.71 tal-Ligijiet ta” Malta.  Jaghmel riferenza ghad-
definizzjoni moghtija lil “¢urkett maghluq”. Jghid li biex 1-
ghasafar ikunu konformi mal-ligi jrid ikollhom c¢urkett

maghluq u li jrid jigi approvat mit-Tagsima tar-
Regolamentazzjoni ghall-Ghasafar Selvaggi.

Jargumenta li matul is-smigh, 1-Uffi¢jali tat-Tagsima tar-
Regolamentazzjoni ghall-Ghasafar Selvaggi spjegaw dan
kollu wara li kienu spezzjonaw l-ghasafar. Jghid li I-ghasafar
ma kinux lebsin ¢rieki maghluqga u li dan gie konfermat mix-
xhieda viva voce u mid-dokumenti. Jghid li nghataw ukoll 1-
ispecifikazzjonijiet korrispondenti mac-crieki 1li nstabu
mwahhla fuq l-ghasafar u dawk li jikkorrispondu mal-
istandards internazzjonali. Jghid li l-ghasafar maqgbuda
kellhom c¢rieki kbar u dawn setghu tlibbsu meta l-ghasafar
kienu diga” kibru u faqqsu. Jghid li kien spjegat ukoll 1i 1-
appellat gatt ma kkuntattja lit-Tagsima in kwistjoni sabiex i¢-
¢rieki jigu approvati - liema ¢rieki kienu sub-standard.

Illi da parte tieghu l-appellat ipprezenta Risposta ghar-Rikors tal-
appell, f'liema Risposta jghid is-segwenti:

Jishaq li l-analizi tal-Ewwel Qorti wasslet ghal konkluzjoni
ragonevoli u legali. Jghid li kien hemm erbatax-il ghasfur li,
skont Stanley Gatt u Gilbert Haber, kellhom ¢urkett hazin u li
mill-provi jirrizulta li 1-ghasafar kollha jikklassifikaw bhala
“ghasfur mrobbi fil-maqful” waqt li hu (l-appellat) qgal li
dawn l-ghasafar kienu mghoddija ghandu minn “breeders”.
Jghid li dawn l-ghasafar kollha kienu mwielda u mrobbija fil-
magqful.

Jargumenta li johrog ¢ar mill-affidavit ta” PS 1141 Noel Tanti
u xhieda ohra li I-ghasafar kollha kellhom i¢-¢rieket. Jghid li
I-ligi ma tghidx x'qies partikolari ¢-¢urkett ghandu jkun u li
ma kienx hemm prova li dawn kienu ta” kobor e¢¢essiv.

Jghid li l-aggravju tal-Avukat Generali huwa kontradittorju
ghax l-ewwel kien stabbilit li l-ghasafar kienu “bred in
captivity” u mbaghad 1-Avukat Generali gabad mal-gies tac-
¢urkett imma 1-ghasafar mhux kollha tikbrilhom sagajhom 1-

istess. Jargumenta li tressqu xhieda li libbsu dawn i¢-¢rieket
lil dawn l-ghasafar u li xehdu fid-dettall dwar kif kienu huma
li hadu hsieb i¢-crieket meta fagqsu dawn I-ghasafar.

e Jghid li huwa xehed fid-dettall dwar li l-approvazzjoni tac-
¢rieket ma jsirx b’'mod arbitrarju. Jishaq li barra dan Stanley
Gatt ikkonferma li jmur hu, bhala rapprezentant tal-MEPA, u
jkejjel dawn ic-crieket u s-saqajn tal-ghasfur. Jghid li
m’hemmx ligi specifika li tghid dan il-qies x’ghandu jkun, la
hemm espert indipendenti sabiex jistabbilixxi jekk dawn ic-
¢rieket humiex jew le tal-qies stabbilit, u li jiddeciedi hu fid-
diskrezzjoni tieghu dwar ic-crieket. Jghid li ma hemm ebda
prova hlief id-diskrezzjoni ta’ Stanley Gatt jew li dawn I-
ghasafar kienu mlibbsa dawn i¢-¢rieket meta kienu kbar.

Ikkunsidrat

Illi l-appell tal-appellant Avukat Generali huwa bazikament
wiehed dwar apprezzament tal-fatti. Din il-Qorti tinnota li r-rwol
taghha huwa dak 1li tara jekk 1-Ewwel Qorti setghetx
ragonevolment u legalment tasal ghad-decizjoni li waslet ghaliha.
F'dan ir-rigward, il-Qorti taghmel riferenza ghal dak li nghad fis-
sentenza moghtija fil-31 ta” Lulju 2008 fl-ismijiet Il-Pulizija vs.
Julian Genovese (Numru 141/2008) fejn din il-Qorti diversament
preseduta qalet hekk:

“Illi l-ewwel tlitt aggravji jirrigwardaw l-apprezzament
tal-provi traskritti li ghamlet l-ewwel Qorti. Issa hu
princ¢ipju ormaj stabbilit fil-gurisprudenza ta” din il-Qorti
(kemm fil-kaz ta’ appelli minn sentenzi tal-Qorti tal-
Magistrati kif ukoll fil-kaz ta’ appelli minn verdetti u
sentenzi tal-Qorti Kriminali) li din il-Qorti ma
tiddisturbax l-apprezzament dwar il-provi maghmula
mill-Ewwel Qorti jekk tasal ghall-konkluzjoni li dik il-
Qorti setghet ragonevolment u legalment tasal ghall-
konkluzjoni li waslet ghaliha.”

Illi din il-Qorti tinnota li mill-atti processwali jirrizulta li 1-
Prosekuzzjoni ressqet lis-segwenti bhala xhieda taghha:

Fl-affidavit tieghu PC 451 A. Bugeja (a fol. 6) jghid li fit-22 ta’
Novembru 2014, hu u PS 1141 nnutaw guva b’ghasafar
protetti izda kollha kellhom i¢c-¢rieket ma’ sagajhom. Jghid li
zewg igretti kienu minghajr c¢rieket u li meta Stanley Gatt u
Gilbert Haber ghamlu spezzjoni ta” dawn l-ghasafar sabu li I-
igretti  kienu rregistrati imma erbatax-il ghasfur iehor
kellhom c¢urkett ta” dags mhux skont il-ligi.

PS 1141 Noel Tanti (a fol. 7) fl-affidavit tieghu jghid li nnota li
l-ghasafar li raw kienu protetti izda kollha kellhom i¢-¢rieki
ma’ saqajhom b’dan illi zewg igretti ma kellhomx ¢crieket.
Jghid li l-appellat kien galilhom li kienu rregistrati mal-MEPA
u gab il-karti kollha. Jghid ukoll i Stanley Gatt u Gilbert
Haber sabu li l-igretti kienu rregistrati imma erbatax-il
ghasfur kellhom ¢urkett hazin.

Gew ipprezentati numru ta’ dokumenti, fosthom ritratti u
lista tal-ghasafar bl-indikazzjoni tal-kobor tac¢-curkett u
x'kellu jkun id-dijametru skont l-ispeci.

Stanley Gatt (a fol. 47 et seq.) qal li fis-sena 2014 kien Team
Manager responsabbli mill-iSpecial Enforcement Branch tal-Birds
Regulation Unit. Jghid 1i huwa u Gilbert Haber kienu
ezaminaw l-ghasafar individwalment. Jghid li biex ikollok
ghasfur protett jew trid tkun importajtu b’'mod legittimu bid-
dokumentazzjoni biex tipprova dan jew inkella 1-ghasfur ikun
captive bred fejn irid ikun imlibbes ¢urkett maghluq. Jghid li
dawn i¢-¢rieket ikunu mahdumin minn aluminium li jvarja fil-
kobor skont l-ispec¢i u li ¢-curkett irid ikun imlibbes meta I-
ghasfur ikun ta’ eta’ zghira. Jishaq li s-sistema tintuza
internazzjonalment sabiex jigi ppruvat li I-ghasfur vera trabba
taht il-kontroll tal-bniedem. Jghid li meta ezaminaw I-
ghasafar hu u siehbu mill-ewwel indunaw li ¢-¢rieket kienu
jidhru pjuttost kbar u li dawn tkejlu permezz tal-vernier



161,/2015 NC

calipers. Jghid li ftit kienu l-ezemplari li kellhom crieket ta’
standard kif suppost u li dawn thallew fuq il-post. Jghid
ukoll 1i 1-Pulizija hadu l-ghasafar li kellhom internal diameter
akbar milli suppost u li d-differenza ma kinitx minima.
Jixhed li huwa kien stagsa lill-appellat jekk qattx talab xi
awtorizzazzjoni sabiex jista” jzomm l-ghasafar b’dak is-size ta’
¢rieket u li l-appellat wiegeb fin-negattiv. Jghid li la lI-appellat
u langas il-persuna li allegatament nxtraw minn ghandu
(Daniel Grech) ma ghamlu r-registrazzjoni 1i kellha ssir u li
dan seta” jghidu wara li ra r-records tieghu mis-sena 1992
ghaliex kull talba ghal tali awtorizzazzjoni kienet tasal
ghandu. Jghid li wara dan il-kaz kellu talba minn Daniel
Grech ghall-awtorizzazzjoni ta’ ¢rieket fuq ghasafar simili u li
kieku saret talba ghal dawn i¢-¢rieket, din gatt ma kienet ser
tintlaga” ghaliex ic-¢crieket kienu ta” kobor eccessiv mill-
minimum standard.

Fil-kontro-ezami huwa qal li hemm assunzjoni li ghasfur tal-
istess speci jkollu l-istess dimensjonijiet {'sagajh. Jghid 1i 1-
maximum size huwa ghall-akbar sieq possibbli u li huwa kien
qabbilhom mal-maximum size. Jixhed li kien irrizultalu li ¢-
¢rieket kienu jec¢cedu I-massimu u li r-Regolamenti jghidu li 1-
closed ring irid ikun approvat mill-Awtorita’.

o Gilbert Haber (a fol. 64 et seq.) qal li ¢-crieket li kellhom ma’
saqajhom l-ghasafar kienu vizibilment akbar. Fil-kontro-
ezami qal li z-zewg ezemplari li kellhom il-micro-chip ma
gewx issekwestrati ghax kien hemm certifikazzjoni abbinata
maghhom. Jghid 1i l-istandards 1li juzaw huma jidhru fil-
konvenzjonijiet internazzjonali u jghid ukoll 1i 1-ligi titlob 1i ¢-
¢urkett irid ikun approvat.

Illi d-difiza ressqet lis-segwenti bhala xhieda taghha:

e L-appellat Matthew Mallia (a fol. 78 et seq.) xehed li kien
akkwista l-erbatax-il ghasfur mix-xhieda l-ohra li kienu
prezenti. Jghid li b’dak li kien ged jaghmel hu tkun ged tghin



161,/2015 NC

izzid il-generazzjoni tal-ghasafar. Jishaq li l-ghasafar in
kwistjoni kellhom c¢rieket tas-size li suppost u li huwa kien
xtrahom bic¢-curkett. Jghid li kien xtara minn ghand tliet
persuni differenti u 1i t-tlieta 1i huma kienu prezenti fil-Qorti.
Jghid 1i lilu kienu tawhomlu bhala hbieb. Fil-kontro-ezami
qal Ii hu kienu ghadu ma bediex jibbridja. Jghid li karti dwar
dawn l-ghasafar ma kellux u lanqas ta’ dawk l-ghasafar li
hallewlu fil-guva.

Daniel Grech (a fol. 96 et seq.) qal li hu jibbridja 1-ghasafar.
Jghid li l-appellat kien qallu li kien ghadda xi tajr lil hadd
iehor u dan il-hadd iehor ghaddiehom lilu. Huwa gal lill-
appellat ma kellu ebda problema jixhed li dan kienu home
bred. Jghid li dawn iridu jkunu ringed. Jghid ukoll li sa
dakinhar li xehed ma kienx hemm sizes hawn Malta. Jghid
ukoll 1i jrid ikun closed ring u li jitlibbes mill-ewwel granet
tieghu u li huma jimxu fuq is-size li jsibu ghand min igib ic-
¢rieket. Fil-kontro-ezami jghid li dawn l-ghasafar ma jaqghux
taht is-SITIS u 1i kemm-il darba jkollhom i¢-¢urkett kollox
huwa legali. Qal ukoll li I-ghasfur li mhux SITIS m’hemmx
ghalfejn tirregistrah u li ¢-curkett basta jkun maghluq.

Irving Parnis (a fol. 110 et seq.) gal 1i huwa kien ta zewg
ghasafar (avusetta u oyster catcher) lill-appellat. Jghid li dawn
kien impurtahom b'mod legali u kellu d-dokumenti
Jikkonferma li I-ghasafar kellhom ¢-c¢rieket u li ¢-¢rieket kienu
normali u li ma johorgux minn saqajn l-ghasfur. Jghid li meta
gew ghandu kienu bi¢-¢rieket ghaliex kieku ma tkunx tista’
tohroghom mill-ajruport. Jixhed li meta ghaddiehom lill-
appellat dawn kienu ghadhom bi¢-crieket li kienu marru
ghandu bihom. Fil-kontro-ezami gal li ma kien ghadda ebda
fotokopja tad-dokumenti lill-appellat u li ma kellux ghalfejn
jirregistrahom mal-MEPA ghaliex m"humiex SITIS.

Justin Formosa (a fol. 119 et seq.) xehed li hu kien ta numru ta’
ghasafar lill-appellat u li dawn l-ghasafar li tah ma jagqghux
taht SITIS. Jghid li huwa gab dawn l-ghasafar bhala bred u li
kellhom c¢urkett. Mistogsi min libbsilhom dan i¢-curkett,

jghid li kien hu stess li libbisulhom. In kontro-ezami meta gie
mistoqgsi jghid jekk kienx irregistrahom mal-Awtoritajiet,
wiegeb fin-negattiv peress li jghid li ma kinitx ligi li suppost
ghandek taghmel hekk.

Ikkunsidrat

Konsiderazzjonijiet dwar l-ewwel (1) imputazzjoni:

Illi kif inhi redatta l-ewwel (1) imputazzjoni jirrizulta li din taqa’
taht Regolament 4(1)(e)(i) tal-Legislazzjoni Sussidjarja 549.42 tal-
Ligijiet ta” Malta.

Illi mix-xiehda ta” Justin Formosa jirrizulta li hu kien ta lill-
appellat par ring plovers, par little ring plovers, par dunlin u par
kierlo sandpipers. Jghid li kien libbes ic-curkett lill-ghasafar huwa
stess u li dawn kienu ghasafar minn tieghu. Minn naha l-ohra,
Irving Parnis xehed li huwa kien ta avusetta u oyster catcher lill-
appellat. Dawn kienu impurtati legalment (Dok. “IP” - a fol. 76).

Ili jirrizulta b’'mod ippruvat li Regolament 4 hawn fuq imsemmi
jghodd ghall-ghasafar 1li nstabu ghand l-appellat. Apparti minn
dan, i¢-¢itazzjoni hija dwar in-nuqqas ta” permessi jew certifikati
mill-Awtorita” kompetenti sabiex l-appellat izomm dawn I-
ghasafar. Dwar dan din il-Qorti tinnota li ma jidhirx li kienu
pprezentati dawn id-dokumenti mill-appellat sabiex ixejjen din I-
imputazzjoni.

Illi l-appellat kellu alternattivi ohra. Fosthom li dawn kienu
importati legalment. Mix-xiehda ta” Irving Parnis din il-Qorti hija
sodisfatta li din id-difiza rnexxiet sa fejn huma nvoluti l-avusetta u
l-oyster catcher. Kien ukoll ipprezentat certifikat. Dwar l-ghasafar
l-ohra d-difiza kienet mibnija fuq li dawn kollha kienu captive birds
li hu b’xi mod jew iehor akkwistahom minn ghand ohrajn. Dwar
dawn din il-Qorti tinnota li ma hemmx dubju li l-appellat kien fil-
pussess taghhom u li ma hemmx dubju li dawn kellhom i¢-¢rieket.
Ma’" dan din il-Qorti zzid tghid li skont Stanley Gatt dawn ic-
¢rieket ma kinux addattati - huwa ta spjega fid-detall kif ukoll
ghamel il-kejl mehtieg. Jekk wiehed jiskarta l-ispjegazzjoni li ta

Stanley Gatt ghaliex huwa mhux espert mahtur mill-Qorti, jibga” 1i
kull ¢urkett jehtieg li jkun awtorizzat mill-Awtorita”. Mix-xiehda
ta” Stanley Gatt jirrizulta li huwa gatt ma kien hareg permessi ghal
dawn it-tjur. Dwar dan din il-Qorti tinnota li wiehed mix-xhieda
kien talab permess wara li kien xehed Stanley Gatt. Huwa qal li
qatt ma kienu ser jaghtu permessi ghal dawk it-tipi ta” c¢rieket li
huwa ezamina. Il-Prosekuzzjoni halliet fil-post dawk 1-ghasafar li
ma kellhiex dubju dwarhom. B’hekk id-difiza bbazata fuq 1i I-
ghasafar kienu kollha captive birds ma tistax tirnexxi minhabba li I-
awtorizzazzjoni dwar ic¢-¢rieket hija rikjesta mil-ligi u din ma
saritx kif ukoll ghaliex, skont il-ligi stess, huwa mehtieg li d-
dokumentazzjoni tibga” tinzamm. F'dan il-kaz, tnehhi zewg
ghasafar, ma kienx hemm awtorizzazzjoni dwar ic¢-crieket u
langas inzammet id-dokumentazzjoni. Ghaldagstant, 1-Ewwel
Qorti ma kinitx korretta meta ma sabitx lill-appellat allura imputat
mhux hati tal-ewwel (1) imputazzjoni addebitata fil-konfront
tieghu (barra fejn ghandhom x’jagsmu l-avusetta u l-oyster catcher).
B’hekk din il-Qorti qed tilqa’ l-appell tal-Avukat Generali f'dan ir-
rigward fejn jirrigwarda l-ewwel (1) imputazzjoni.

Konsiderazzjonijiet dwar it-tieni (2) imputazzjoni:

Illi minn qari ta’ din l-imputazzjoni mi¢-¢itazzjoni jirrizulta li din
l-imputazzjoni tirreferi ghall-ksur ta” Regolament 4(1)(f) tal-Avviz
Legali 79 tal-2006 hekk kif emendat. Ghal kull buon jinghad li 1-
imputazzjonijiet addebitati fil-konfront tal-appellat allura imputat
jirrisalu ghal Novembru 2014 u li minn dak iz-zmien Regolament
4(1)(f) imsemmi tnehha. Gialadarba dan tnehha, ghalhekk ma
hemmx lok li jsiru aktar konsiderazzjonijiet dwaru u b’hekk I-
appell tal-Avukat Generali mhux ged ikun milqugh fir-rigward
tat-tieni (2) imputazzjoni minhabba r-raguni msemmija.

Decide
Ghal dawn il-motivi, il-Qorti taqta” u tiddeciedi billi tilga” in parte

l-appell imressaq mill-appellant Avukat Generali u tghaddi
ghalhekk biex tirriforma s-sentenza appellata billi:

o tikkonferma dik il-parti tas-sentenza appellata fejn ma sabitx
lill-appellat hati tat-tieni (2) imputazzjoni u li minnha gie
liberat;

e thassar u tirrevoka dik il-parti tas-sentenza appellata fejn ma
sabitx lill-appellat hati tal-ewwel (1) imputazzjoni u minflok,
wara li rat Regolament 4(1)(e) tal-Legislazzjoni Sussidjarja
549.42 tal-Ligijiet ta” Malta, issib lill-appellat hati taghha dwar
dak it-tajr kollu 1li kien mehud bl-e¢¢ezzjoni tal-avusetta u 1-
oyster catcher u tikkundannah ihallas multa ta” sitt mitt Euro
(€600);

e tordna l-konfiska tal-ghasafar bl-eccezzjoni tal-avusetta u l-
oyster catcher;

e tordna s-sospensjoni tal-licenzja jew permess rilevanti tal-
appellat mahruga taht ir-Regolamenti tal-2006 dwar il-
Konservazzjoni tal-Ghasafar Selvaggi u taht it-Tagsima XV
tal-Kodici tal-Ligijiet tal-Pulizija ghal perjodu ta” sentejn liema
perjodu jibda ghaddej mil-lum.

Onor. Dr. Neville Camilleri
Imhallef

Alexia Attard
Deputat Registratur

